CULTURA

A AELG pedira o uso publico do Pantedn no Dia
de Rosalia

Sete localidades acolleran homenaxes nos que se pedirad que o
calendario de Educacion inclia a xornada como dia lectivo en lembranza
a poeta

ALBERTO RAMOS 03/03/2011

A Asociacion de Escritores en Lingua Galega (AELG) celebrara este xoves o Dia Rosalia, unha xornada
festiva e reivindicativa na que se celebrara o aniversario da autora de Cantares Gallegos. Con motivo
desta efeméride, a Asociacion de Escritores organiza lecturas simultaneas en sete cidades e vilas galegas
para lembrar a Rosalia de Castro. En cada un destes actos literarios lerase un manifesto comun con dlas
reivindicacions ben claras. A primeira delas é reclamar que o Pante6n dos Galegos llustres —cuxa
propiedade é, tras unha sentenza xudicial do pasado ano, do Arcebispado de Santiago— sexa unha
entidade laica e de uso publico. A segunda demanda é que o 24 de febreiro —dia no que naceu Rosalia—
se inclta no calendario lectivo oficial dos centros educativos como unha xornada dedicada & autora de
Follas Novas con actividades ao redor da sta figura.

A Asociacion de Escritores —que celebra por segundo ano consecutivo o Dia de Rosalia— busca con este
acto converter o 24 febreiro nun dia con significado e recofiecemento. “Queremos institucionalizar o Dia
de Rosalia e faremos publico, nun manifesto, cal é a situacién da cultura no momento actual”, explica
Cesareo Sanchez, presidente da Asociacion de Escritores.

Nese manifesto, que se lera nas sete localidades no que se celebre simultaneamente o Dia de Rosalia,
recollese a demanda para garantir o uso publico do Panteén de Galegos llustres. “Neste texto
demandamos a propiedade publica do Pantedn, tal e como fixemos xa 0 ano pasado cando celebramos o
aniversario do traslado dos restos de Rosalia de Padron a Santiago”, explica o poeta Ceséareo Sanchez,
quen estara no acto de Santiago —que se celebrara no Pante6n— e onde tera lugar, despois da lectura do
manifesto, unha ofrenda floral ante a tumba de escritoria.

EXPROPIACION

Sobre a situacion actual do Pante6n de Galegos llustres, Cesareo Sanchez fala das posibles soluciéns
para garantir un Pantedn laico e publico. “Eu creo a titulo persoal, ainda que isto non esta recollido no
manifesto que se lera o xoves, que a figura que se deberia aplicar neste caso € a expropiacion do edificio
ou do seu uso a un prezo simbdlico. Esa é a proposta que eu fago, é unha idea que pofio enriba da
mesa”, explica Cesareo Sanchez, que ten unha longa traxectoria profesional no ambito do patrimonio.

Por outra banda, o manifesto da AELG recolle outra demanda sobre a celebracion do Dia de Rosalia no
ensino. “Ao mesmo tempo reivindicamos, xunto CIG-Ensino, que o Dia de Rosalia se inclia como dia
lectivo dentro do calendario escolar. Dese xeito, incluirianse actividades relacionadas coa figura de
Rosalia” sinala Cesareo Sanchez, cuxa intencién é transmitirlle a Conselleria de Educacion esta
demanda.

Lecturas publicas

O Dia de Rosalia celebrarase o proximo xoves na Corufia. Vigo, Santiago, Betanzos, Lugo, Ourense e
Ferrol. No caso da capital galega, o acto tera lugar no propio Panteén de Galegos llustres as 19.00 horas.
Na Coruia, a cita sera a mesma hora no Kiosko Alfonso. Ferrol tamén iniciara &s 19.00 horas as lecturas
publicas na Galeria Sargadelos. O Museo Provincial de Lugo, a homenaxe dara comezo as 19.30 horas.
A Casa Galega da Cultura de Vigo acollera o acto rosaliano a partir das 20.00 horas. A esa mesma hora



comezara a cerimonia no Edificio do Liceo de Betanzos. Ourense, pola stia banda, sera a cidade que
inicie antes as celebraciéns. Na libraria Torga comezara as lecturas publicas cara as seis da tarde.

A Asociacion de Escritores en Lingua Galega ainda esta a pechar o programa e poderia ser que nos
proximos dias se inclian novas convocatorias noutras localidades. En calquera caso, a estrutura sera a
mesma en todas. Faranse lecturas dos textos rosalianos —nas cales todos os cidadans estan convidados
a participar— e lerase o mesmo manifesto reclamando un Pantedn de Galegos llustres laico e a
conmemoracion do Dia de Rosalia nos centros de educacion do pais.



